
				এই পাতাটির মুদ্রণ সংশোধন করা প্রয়োজন। 
बो९जl दङ्द5म 画 Σ & Gr
প্রাকৃত বাংলায় এইরূপ অর্থবোধক শব্দ বর্ণক, গোচ্ছা, আঁটি, গ্রাস । কিন্তু এগুলি সমাস-রূপে শব্দের সহিত সংযুক্ত হয় না। আমরা বলি পাখির বর্ণক, চাবির গোচ্ছা, ধানের আঁটি, ভাতের গ্রাস, অথবা দুই বাক পাখি, এক গোচ্ছ চাবি, চার আঁটি ধান, দুই গ্রাস ভাত ।
পত্র’ শব্দযোগে বাংলায় কতকগুলি শব্দ বহুত্ব অর্থ গ্রহণ করে । কিন্তু সেই বিশেষ কয়েকটি শব্দ ছাড়া অন্ত শব্দের সহিত উহার ব্যবহার চলে না। গহনাপত্র, তৈজসপত্র, আসবাবপত্র, জিনিসপত্র, বিছানাপত্র, ঔষধপত্র, খরচপত্র, দেনাপত্র, চিঠিপত্র, খাতাপত্র, চোতাপত্র, হিসাবপত্র, নিকাশপত্র, দলিলপত্র, পুথিপত্র, বিষয়পত্র।
পরিমাণ-সম্বন্ধীয় বহুত্ব বোঝাইবার জন্ত বাংলায় শকাদ্বৈত ঘটিয়া থাকে ; যেমন, বস্তাবস্তা, ঝুড়িকুড়ি, মুঠামুঠা, বাক্সবাক্স, কলসিকলসি, বাটিবাটি । এগুলি কেবলমাত্র আধারবাচক শব্দ সম্বন্ধেই খাটে ; মাপ বা ওজন সম্বন্ধে খাটে
না— গজ-গজ বা সের-সের বলা চলে না ।
সময় সম্বন্ধেও বহুত্ব অর্থে শব্দ দ্বৈত ঘটে— বার বার, দিন দিন, মাস মাস, ঘড়ি ঘড়ি। বহুত্ব বুঝাইবার জন্ত সমার্থক দুই শব্দের যুগ্মতা ব্যবহৃত হয়, যেমন : লোকজন, কাজকর্ম, ছেলেপূলে, পাখিপাখালী, জন্তুজানোয়ার, কাঙালগরিব, রাজারাজড়া, বাজনাবাদ্য । এই-সকল যুগ্ম শব্দের দুই অংশের এক অর্থ নহে কিন্তু কাছাকাছি অর্থ এমন দৃষ্টাস্তও আছে ; দোকানহাট, শাকসবজি, বনজঙ্গল, মুটেমজুর, হাড়িকুড়ি। এরূপ স্থলে বহুত্বের সঙ্গে কতকটা বৈচিত্র্য বুঝায়। যুগ্ম শব্দের একাংশের কোনো অর্থ নাই এমনও আছে। যেমন, কাপড়চোপড়, বাসনকোসন, চাকরবাকর। এ স্থলেও কতকটা বৈচিত্র্য অর্থ দেখা যায় ।
কথিত বাংলায় "ট" অক্ষরের সাহায্যে একপ্রকার বিকৃত শব্বদ্বৈত আছে। যেমন, জিনিসটিনিস, ঘোড়াটোড়া। ইহাতে প্রভৃতি শব্দের ভাবটা বুঝায়।
לכס צ f585ןף











[image: ]

[image: ]

'https://bn.wikisource.org/w/index.php?title=পাতা:বাংলা_শব্দতত্ত্ব_-_রবীন্দ্রনাথ_ঠাকুর.pdf/১৭৪&oldid=1138560' থেকে আনীত


				
			

			
			

		
		
		  
  	
  		 
 
  		
  				১৬:২৫, ১০ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

